
Lè pou Lòna al lekòl. 

Se tristès pou Lòna ak granmoun yo. 

Li pran valiz li. 

Sou 2 grenn bekiy li pran wout lekòl li. 

Sou tout wout la, dlo ap koule nan je l.

Nan rekreyasyon. Li chita anba pye mango a. 

Li fèmen 2 je l. 

L ap chante yon bèl ti chan. 

*Mwen se Lòna, pitit madan Ivon. 

*Mwen soti Tifon. 

*Fòm goumen pou m viv lavi.

Se Bravo ki fè Lòna ouvè je l. 

Tout timoun yo te kanpe devan l. 

Sa te fè l kontan. 

Lòna tounen lakay li ak lajwa. 

Sa te fè granmoun yo anpil plezi.

Lòna vin tounen atis lekòl la. 

Vwa li tèlman dous yo rele l atis Lòv. 

Li chante nan tout fèt. 

Li te chante ti chan sa a nan dènye fèt lekòl la. 

*Tout timoun se timoun. 

*Menmsi yo andikape. 

*Pran swen yo. 

*Ba yo lanmou, ba yo lanmou.

Lòna vin gen anpil zanmi. 

Kè l kontan Koulya. 

Timoun yo vin wè menmsi pye Lòna koupe li

rete yon timoun tankou tout timoun. 

Lòna remete lajwa nan kay la ankò. 

Madan Ivon ak Ivon rejwenn lajwa ki te

disparèt nan kè yo a. 

Lòna pa wont ankò. 

Li patisipe nan tout fèt y ap fè pou timoun andikape. 

Li ba yo anpil konsèy. 















7




















Lòna di lè l fini lekòl, li pral aprann syans ledikasyon. 

Konsa l ap ka ede plis timoun. 

Li di se pa andikap la ki pwoblèm nan. 

Se fason moun ap gade yo a ki bay plis

pwoblèm.

Li di li pa p ede sèlman timoun ki nan lokalite Tifon ki andikape. 

L ap mache al tout kote: lavil ak andeyò. 

Paske, timoun ki andikape yo bezwen anpil

lanmou.

The End

